
Муаллимриз  
баркалла!

ДНР, ЛНР, ХЕРСОН, ЗАПОРОЖЬЕ РФ-дик АХКАТНА!

ВАТАН ХУЬНИЗ ЭВЕРНА

РАЙАДМИНИСТРАЦИЯДА 
СОВЕЩАНИЕ   

Халкь гъавурдик 
кутуниз эверна

Гьуьрметлу муаллимар! 
Гьар йисан 5-октябрдиз чна 
Россияда муаллимрин пеше-
карвилин сувар къейдзава. 
Муаллимвилин зегьмет гьакъ-
икъатдани виридалайни четин, 
мергьяматлу ва жавабдарди 
я. Аялриз дурумлу чирвилер 
гунихъ галаз санал, уьлкведин 
кьисмет гьялзавай  ватанперес, 
викIегь  несилар тербияламиш-
завай куьн пара кьадар сагъ-
рай!  Анжах рикIин сидкьидай 
аялар пара кIани касдивай 
школада кIвалахиз жеда. Кьил 
агъузна икрамзава чна куь 
зегьметдиз!  

«Ахцегь район» МР-дин кьил                                                 
О.М.АБДУЛКЕРИМОВ

Депутатрин райсобраниедин 
председатель         А-К.Н.ПАЛЧАЕВ

Документрилай къулар 
чIугвадалди, Россиядин 
Президент Владимир Пу-

тин Госдумадин депутатрин, Рос-
сиядин Федерациядин сенаторрин, 
субъектрин кьилерин, гьакIни 
уьлкведин вири агьалийрин ва 
цIийиз кьабулнавай регионрин 
агьалийрин вилик важиблудаказ 
рахана. «Инсанри чпин хкягъун 
кьилиз акъуднава. Инанмиш я хьи, 
Федеральный Собраниди Россия-
диз кьуд цIийи регион, Россиядин 
Федерацияда кьуд цIийи субъект 
арадал атунин ва кьабулунин 
гьакъиндай конституциядин закон-
рин тереф хуьда, гьикI лагьайтIа 
им миллионралди инсанрин къаст 
я. Имни, гьелбетда, ООН-дин 
Уставдин 1-статьяда къейднавай 
абурун къакъудиз тежедай ихти-
яр я. Ана халкьарин ихтияррин 
ва абуру чпин кьисмет гьялунин 
къастунин гьакъиндай ачухдиз 
лагьанва», – къейдна Владимир 
Путина Россиядин къурулушдик 

экечIунин месэладай идалай ви-
лик Донецкдин ва Луганскдин 
Халкьдин Республикайра, гьакIни 
Запорожский ва Херсонский об-
ластра кьиле тухванвай референ-
думрин нетижайрин гьакъиндай 
лугьуналди. 

Идалай вилик Украинадик кваз 
хьайи кьуд региондин агьалий-
рин лап чIехи паюни Россиядик 
экечIунин патахъай сес гана. «До-
нецкдин ва Луганскдин Халкьдин 
Республикайрин, Запорожье ва 
Херсон областрин миллионралди 
агьалийрин хкягъунихъ чи умуми 
кьисмет ва агъзур йисарин тарих 
гала. И руьгьдин алакъа инсанри 
чпин аялриз ва хтулриз ирс яз таз-
вай. Вири имтигьанриз килиг та-
вуна абуру Россиядиз муьгьуьббат 
йисарай тухвана. Чи рикIера авай 
ихьтин гьисс садавайни терг ийиз 
жедач», – лагьана Президентди. 

Владимир Путина цIийи субъ-
ектрин тереф вири патарихъай 
хуьдайдакай лагьана. Гьа жергедай 
яз рахун агьалийрин хатасузвал 
таъминарунин ва инфраструктура 
кIвачел ахкьулдунин гьакъиндайни 
физва. «Донецкдин ва Луганскдин 
Халкьдин Республикайра Херсон-
да ва Запорожьеда яшамиш жезвай 
инсанрикай чи агьалияр жезва. 
Гьамишалугъ яз! Чна чи вири хуь-
рер ва шегьерар кIвачел ахкьулд-
да», – къейдна уьлкведин кьили. 
Идахъ галаз санал ада лагьайвал, 
Россия Украинадихъ галаз рахунар 
кьиле тухуз гьазур я. «Чна Киевдиз 
рахунар кьиле тухуниз эверзава, 

амма и кар халкьдин хкягъуниз 
талукь жедач, Россияди халкь маса 
гудач», – лагьана Президентди.

Вичин рахунрин вахтунда Вла-
димир Путина Украинада нацизм-
дихъ галаз женгина чанар къур-
банд авурбурун, гьа жергедай яз 
дагъустанви десантник, Россиядин 
Игит Нурмегьамед Гьажимегьаме-
дован экуь къамат са декьикьада 
кисна акъвазуналди рикIел хкана. 
«Чна 2014-йисуз Украинада не-
онациствилин госпереворотдихъ 
галаз рази тахьай, дидед чIалал 
рахадай, жуван культура, адетар, 
дин, яшамиш жедай ихтияр патал 
телеф хьайи «урус гатфарин» иги-
тар гьамиша рикIел хуьда. Абур 

Донбассдин аскерар, «Одессадин 
Хатындин» азият чIугурбур, Ки-
евдин режимди авунвай инсансуз 
терактрин къурбандар, гуьгьуьллу-
бур ва ополченцияр, ислягь агьали-
яр, аялар, дишегьлияр, кьуьзуьбур, 
урусар, украинвияр, гьар жуьре 
маса миллетрин инсанар я. Абур 
вири махсус военный серенжем-
рин вахтунда игитвилелди телеф 
хьайи чи аскерар ва офицерар я. 
Абур Игитар я, чIехи Россиядин 
Игитар», – къейдна государство-

дин Кьили. Тарихдин докумен-
трал къулар чIугурдалай кьулухъ 
Россиядин Федерация мадни кьуд 
субъектдал гегьенш хъхьана.

Дагъустандин Кьили и вакъ-
иадиз ихьтин баян гана: «Россия 
мадни еке, мадни къуватлу хьан-
ва! Эхирни ДНР-дин, ЛНР-дин, 
Херсонский ва Запорожский об-
ластрин агьалийривай секиндаказ 
ксуз жеда. Гила абур вири дуьньяда 
вич гьисаба авай уьлкведин къа-
юмвилик ква. Гила абуруз урус 
чIалал рахаз мад кичIе жедач. 
Абуру чпин мукьва-кьилийрин ва 
багърийрин уьмуьр патал къурху-
лувал гьиссдач ва гила хьайитIани 
инсанар Киевдин режимдин истис-

мардикай хкатда. Россиядин вири 
халкьар хьиз, дагъустанвиярни 
куь хкягъунив гьуьрметлудаказ 
эгечIзава. Буюр, кIвализ хъша!».

Къейдин, 2-октябрдиз РФ-дин 
Конституционный судди, 3 ва 
4-октябрдиз лагьайтIа, РФ-дин 
Госдумади, Федеральный Со-
браниеди Россияда кьуд цIийи 
регион, Россиядин Федерациядин 
кьуд цIийи субъект тешкилунин 
гьакъиндай къараррин тереф рей-
садвилелди хвена.     

Алай йисан 30-сентябрдиз Кремлдин Георгиевский залда 
тарихдин вакъиа кьиле фена – Россиядин къурулушдиз цIийи 
территорияр: Донецкдин Халкьдин Республика, Луганскдин 
Халкьдин Республика, Запорожский область ва Херсонский об-
ласть кьабулунин гьакъиндай икьраррал къулар чIугуна. Мя-
рекатда Дагъустандин Кьил Сергей Меликовани иштиракна.  

Рашид МУРСАЛОВ

И мукьвара «Ахцегь район» 
МР-дин кьил Осман Абдулкеримо-
ван регьбервилик кваз муниципа-
литетда тамам тушир мобилизация 
тешкилунин месэлайрай штаб-
дин заседание кьиле фена. Адан 
кIвалахда къенепатан политика-

дин ва чкадин самоуправленидин 
рекьяй РД-дин Кьилин Управле-
нидин отделдин начальник Ренат 
Мегьамедова, Ахцегь, Докъузпара 
ва Рутул районрин военный комис-
сар Рафик Мегьамедова, Ахцегь 
райондин хуьрерин кьилери ва 
къайдаяр хуьдай органрин векилри 
иштиракна. 

Штабдин заседание башламиш-
далди Осман Абдулкеримова кьиле 
тухузвай тамам тушир мобилиза-
циядикай агьалийрив гьакъикъи 
малуматар агакьарунин, арадал 
къвезвай вири месэлаяр алудунин 
мураддалди властдин органри сих 
алакъада аваз кIвалахунин герек-
вилел кIватI хьанвайбурун фикир 
желбна. Идахъ галаз санал, ада 
къейд авурвал, тамам тушир моби-
лизациядин кIвалах кьиле физвай 
гьал адан хсуси гуьзчивилик ква. 
Ахпа военный комиссар Рафик 
Мегьамедова кьиле тухванвай 
кIвалахдин гьакъиндай гьахъ-
гьисаб авуна. Вичин докладда во-
енный ведомстводин руководител-
ди са жерге агьалияр повесткадай 
военкоматдиз атун тавуникай хабар 
гана. Ада къейдна хьи, ихьтин 
агьалийриз талукь яз, Россиядин 

законодательстводихъ галаз  кьа-
дайвал, серенжемар кьабулда. 

Чпин нубатда, райондин хуь-
рерин кьилери гзаф дуьшуьшра 
армиядиз фена кIани жегьилар 
неинки муниципалитетдин, гьакI 
республикадин къецепатани жез-
вайдан патахъай гьайиф чIугуна. 
Идахъ галаз алакъалу яз, ихьтин 
агьалийрив повестка вугудай мум-
кинвал жезвач. И месэладай рай-
муниципалитетдин кьили хуьрерин 
кьилериз ихьтин ксарихъ галаз 
телефондай ва я абурун мукьва-
кьилийрихъ галаз алакъа хуьнин, 
абурухъ галаз гъавурдик кутунин 
кIвалах тухунин тапшуругъ гана. 
Заседанидин нетижайрай моби-
лизациядин кIвалах гужлу авунин 
рекьяй алава серенжемрин план 
туькIуьрна.   

Даш АЛИЕВ

4-октябрдиз райондин актив-
дин нубатдин совещание «Ахцегь 
район» муниципалитетдин кьил 
Осман Абдулкеримован регьбер-
вилик кваз кьиле фена. 

Налогар кIватIунин ва чилер-
ни капитальный эцигунар (ОКС) 
актуализироватунин месэладай 
гаф муниципалитетдин экономи-
кадин отделдин начальник Фа-
тима Агьмедовади къачуна. Ада 
къейд авурвал, сентябрдин вацран 
делилрай, налогар кIватIунин 
планар эменни-малдай 29,7 % ва 
чилин налогдай 71% тамамар-
нава. Буржарай хкьунвай такьа-
тарни кваз (цIи вири саналди 1 
миллионни 24 агъзур манат пул 
хкьунва), талукь тирвал, и рекъ-
емри 83%, 95,3% тешкилзава. 
ЯтIани 2 миллионни 353 агъзур 
манат  эменнидин ва 420 агъзур 
чилин налогрин буржар алама. 
1044 объект райондин базадилай 
чеб амачирбур яз гьисабна ах-
луднава... 

Райондин регьберди совеща-
нидин иштиракчийрин дикъет 
иллаки кьетIендиз районда кьиле 
физвай тамам тушир мобилизаци-
ядин месэладал желбна. Ада Ва-
тан хуьнин метлебдин и кIвалах 
вахтунда ва нетижалудаказ кьи-
ле тухун патал общественный 
тешкилатриз – агъсакъалрин, 
ветеранрин, дишегьлийрин со-
ветриз, жегьилрин парламентдиз, 
«Дяведин стхавал» тешкилатдиз 
халкьдин арада ватанпересвилин 
тербиядин кIвалах активламишу-
низ эверна. «Чаз районда дяведин 
пуд игит – Валентин Эмиров, 
Гьазрет Алиев, гила дяведин 
серенжемда тафаватлу хьанвай 
игит Энвер Набиев ва женгинин 
орденар къачунвай кьегьал рухва-
яр ава» - гьабурун чешнейралди 
жегьилар тербияламишуниз эвер-
на райондин кьили. 

Совещанидал гьакI школайра 
аялрин хатасузвал таъминарунин 
ва школаяр хъуьтIуьн шартIариз 
гьазурунин, футболдай райондин 
школьникрин лигадин сифте 
акъажунар тешкилунин, зирзи-
бил кIватIиз тухунай УЖКХ-дин 
идарадиз пул ягъунин ва гьакI 
са жерге маса месэлайризни 
килигна.

4. «Шарвили» эпосда кьуьл
«ЛЕЗГИНКА» НИН КЬУЬЛ Я?                       

Диде-бубаяр 
патал 10 веси

ТЕРБИЯДИН 
МЕСЭЛАЙРАЙ

(Д.Ш.Шерифалиеван «Шарвили» эпос: цIийи риваятар ва делилар» ктабдай Махачкъала, ООО, «Мавел», 2008.)

(Эвел 36-38-нумрайра)

«Лезгинка» кьуьлуьникай. 
Искусствоведри гьисабзавай-
вал, кьуьлер - ибур инсандин 
стилламишнавай яшайишдин-
зегьметдин, гъуьрч авунин, женг 
чIугунин, маса гьерекатрин теш-
пигь ва я  тIебиатдин гьаларинни 
къушар-гьайванрин къилихри-
лайни амалрилай чешне къачуна  
яратмишзавай  кьетIен жуьре эсе-
рар я. Куьгьне кьуьлери халкьарин 
гьакъикъи уьмуьр, къамат, адетар, 
тIебиатдиз тешпигьвал суьрет-
ламишзава.   Къадим грекрин 
театрда  (ам «Тео», яни  «Гъуц»  
гафуникай арадиз атанва) гъуца-
рин уьмуьрдин неинки аквадай 
ва беденди гьиссдай вакъиаярни 
крар, гьатта гъуцарин уьмуьрдихъ 
галаз алакъалу руьгьдин  гьаларни 
кваз кьуьлералди къалурзавай. 

Чи улу-бубайри  чпин яшай-
иш кьиле тухунин жуьрейри-
кай сад гъуьрчехъанвал тирди 
аннамишайтIа, чун «Лезгинка» 
кьуьлуьнин манадин гъавурда 
гьатзава. И кьуьлуьник цIийиз 
экечIзавай кас такабурлудаказ  
акъваззавай тегьердиз килиг са-
дра. Шаксуз, им къадим гъуьр-
чехъанрин кьуьл тирди гьатта 
пешекар тушир касдини  кьатIуда. 
Чапла гъил, гъуд кьуна, къуьн 
авайвал къвалахъди акъажзава. 
Кьилни са патахъ элкъуьрна, гъуд 
авайвал дикъетлудаказ яргъаз ки-
лигзава. ЭрчIи гъил, гъуд ченед 
кIаник жеривал, кьуьнтез янва. 
Адет яз, «Лезгинкадин» сифте па-
юна кьуьлчиди, кIвачин тупIарал 
акъвазна, гьевеслуз ва гьа са 
вахтунда мукъаятлудаказ вилик-
кьулухъ куьлуь камар къачузва. 
Гуя амукьзавайди анжах адан 
гъилера чIемерукни хьел хтун я – 
чи вилик гьакъикъи гъуьрчехъан 
ква.   Гъуьрч кхунар тавун патал 
ада кIвачин тупIарал целай физвай 
хьтин цIалцIам юзун давамарзава. 
И гьайбатлу кьуьл, белки, гьеле 
чIемерук-хьел ишлемишзавай 
дегь заманада арадал атана жеди 
ва ахпа, гьар са маса  девирдиз 
хас дегишвилер акатиз, хъсан 
дережадихъ дегиш хьана.  Кардин 
гьакъиндай кьуьлчийрин яракьлу 
парталрини шагьидвалзава. 

Дикъет гун, «Лезгинка» кьуь-
луьна дишегьли итимдин къара-
дик ква ва ам итимдин (гъуьрчехъ-
андин) хурукай хкечIиз алахъзава. 
Итижлу я, кьуьлуьна  дишегьлиди 
вичин гъилерни итимди хьиз ваъ, 
кьве патахъ ахъайна кьазва. Адан 
къешенг, суьгьуьрдин хьтин юм-
шагъ къекъуьнар цава лув гузвай 
къушаринбуруз ва я такабурлу 
миргинбуруз ухшар я.  

«Лезгинкадин» 2-пай Кавказ-
дин дагъви вири халкариз хас зи-
ринг кьуьл я. Чна фикирзавайвал, 
адан мана-метлеб гъуьрч ягъунин 
азгарвал я. Гъуьрч гъиле гьатунал 
рази касди дамахдивди вичин 
шадвал, къуччагъвал зарб кьуьл 
авуналди малумарзава ва кьуьлуь-
нин гьерекатра и кар гьикI кьиле 
фенатIа, лишанралдини уюнралди 
жемятдиз къалурзава.

Амма чна и кьуьлуьниз мум-
кин тир маса баян хьунни ин-
карзавач. Куьгьне заманадин 
инсанар, малум тирвал, чеб-чпихъ 
галаз са артух алакъаяр авачир 
ва  гьар жуьре себебрикди пара 
дуьшуьшра душманвилин  гьала-
рани яшамиш жезвай. Гьавиляй 
гъуьрчехъанни ва гьа са вахтунда 
вич масадан гъурч – къурбанд 
хьунин къурхулувални авайвиляй  

ам гьамиша яракь  гваз къекъуь-
низ мажбур тир. ИкI, чпи-чпел 
«гъуьрч авун» мумкин тир хаталу 
шартIара кIанз-такIанз инсанрин 
руьгь, дирибашвал, жуьрэтлувал 
артух жезва, гапур, патронташ 
гваз къекъуьн дагъви халкьарин 
парталрин чарасуз лишандиз 
элкъвезва. «Лезгинка» кьуьл 
акъажунрин тегьерда кьве касди 
тамамарунин адетни гьанай атан-
ва жеди. Сада садалай артух яз 
руьгьдинни бедендин алакьунар,  
яракьарни къалханар квай  гьатта 
женгинин бягьсериз ухшар уюнар 
къалуриз алахъза.

Гьар жуьре кьуьлерин сегьне-
яр, лугьун хьи, чи эпосдин кьилин 
игит Шарвилидин репертуарда-
ни пара ава. Месела, «Гъугъан 
къван» кьисада Шарвилиди вичин 
таяр-туьшерихъ галаз ийизвай 
кьуьл. Ина душманри къеледал 
хабарсуз гьужум авунин  ва ам 
душманрикай хуьнин шикил къа-
лурзава. Кьве гъиле кьве гапур 
авай  Шарвили зурба къванцин 
винел ала. Адаз аксибур, сад-
садан къуьнерал хкаж хьана, чпин 
гапурралди Шарвили яна чилел 
вегьез алахънава. КичIевал тийи-
жир пагьливанди лагьайтIа, вичин 
хас йигинвилелди душманрин 

гьужумриз жаваб гуз, женгина 
винел пад къачузва. Кьисада ахъ-
айзавайвал, гуя гьакъикъатдани 
пагьливандин кьилел атай и за-
рафатсуз  вакъиадин бягьсина ада 
къугъунинни кьуьлуьнин тегьерда 
гъалибвал къачузва. Сад-садан 
къуьнерал акьахна тамамарзавай 
ухшамиш сегьнеяр аджар, абхаз ва 
Кавказдин маса халкьарин кьуьле-
рин репертуаррани ава. АкI я хьи, 
гьа кьуьлерай чаз яргъал алатай 
заманайрин инсанри, месела, 
мамонтрални филерал гъуьрч аву-
нин вакъиайрин ухшар къвезва.

Бажарагълу музыкантрини 
кьуьлчийри къундармишна, дебда 
гьатнавай кьуьлерани бязи вахта-
ра, инсанар михьиз чпел чIугуна, 
машгъулардай къуват ава. Амма 
абуруз, кьуру цIерцIерин фад 
кьуна ахлахьдай цIун ялав хьиз, 
инсанрин рикIелайни фад ахлатун 
хас я. Лугьун хьи, ХIХ-ХХ асирра 
муд тир «Мазурка», «Полька», 
«Танго», «Вальс», «Рокон-рол» 

… кьуьлер къе межлисрани тама-
марзава кьван. Гьа са вахтунда са 
чIавузни куьгьне тежедай куьгь-
не кьуьлерихъ, чпик девирдиз, 
чкадиз талукь кьилди гъвечIи де-
гишвилер акатзаватIани, инсанар 
гьамиша тамарзлу я. И жигьетдай 
Кавказдин халкьарин кьуьлериз 
классикадинбур лугьуз жеда. 
Музыкадин, кьилди элементрин, 
везиндин, тIварцIин гьакъиндай 
чаравилер аватIани, сифте яз 
и туьнт кьуьлер аквазвай чара 
касдин вилерай абур вири «Лез-
гинкаяр» я. 

Гьеле Кавказдин халкьаринбур 
квачиз анжах «Лезги лезгинкаяр» 
са жерге (Айиштар, Кавха, Авар 
кавха, Хинер кавха, Яхулар, Ру-
тулар, Хуьруьгрин макьам, Кавуд-
нар, ЧIых, Хар, Хъарс) аватIани, 
тIебии я, анжах са  лезгийриз и 
дагъви кьуьлуьнин жанрдин ие-
сивал ийидай ихтияр авач. Я ам 
арадал атунин карда хсуси пай 
квайдакай кисна къерех жери 
ихтиярни, гьелбетда, авач. Асир-
рин къене и туьнт кьуьлуьнин 
жанр, стиль, везин Кавказдин 
стха халкьарин хизанда «битмиш 
жез», къе чаз аквазвай къайда- 
кIалубдиз атанва. Бес вучиз адал 
«Лезгинка» твар акьалтнава?  

Чна фикирзавайвал, им дуь-
шуьшдин кар туш. Инсандивай 
вичивай вич, чIарарилай кьуна, 
хкажиз тежервал, кIан хьунал-
дини  и кьуьлуьниз чавай чи 
халкьдин тIвар гуз жедачир. Я  
ганайтIани,  ам амай вирибуру 
кьабулдачир. Авай малуматрай, 
и тIвар бинедилай гуржийри гана 
ва ХVII-ХVIII асирра Кавказда, 
Тифлисда пайда хьайи урусри-
ни кьабулна, машгьурна. Вучиз 
гуржийри лагьайтIа, Кавказдин 
маса халкьарилай тафаватлу яз, 
абурузни фадлай «ЛекIури» (дуьм 
дуьз манада Лезги кьуьл), вични 
Лезги халкьдин куьгьне кьуьле-
рин авазрин репертуардиз хас 
туьнт кьуьл ава. Халкьдин лап 
къадим музалатар тир зуьрнедал-
дини далдамдалди тамамарзавай 
везинлу, зарб макьамдин, инсан-
дин  руьгь - гьевес хкажадай хьтин 
кьуьл. Макьамарни, гьерекатарни 
чеб-чпиз лап ухшамиш тирвиляй 
«ЛекIури» кьуьлуьнин бинеда 

гьатнавайди «Лезги кьуьлуьнин» 
са жуьре я лугьуз  жеда. Вичел ин-
санрин арада раиж тир тайин тIвар 
алайвиляй гуржийриз адаз цIийи 
тIвар хгунин лазимвал акунач. 
«Лазги» кьуьлуьн макьам гьакI 
иранвийризни ава (Я.А.Яралиев, 
«Алупанская письменность и 
лезгинский язык», Махачкъала, 
I995-йис, 42-стр). А макъамда 
гуржийри лекI (лекь), бязи маса 
халкьарини лезги вири дагъустан-
вияр фикирдаваз ишлемишзавайт\
ани, «Лезгинка» лап бинеди-
лай хсуси лезги кьуьл-макьам 
я лагьана тестикьаризни жеда.  
Гуьгъуьнлай, иллаки урус чIалан 
таъсирдик кваз, Дагъустандин, 
гьатта Кавказдин халкьарин ве-
зинлу, зарб вири кьуьлерал уму-
миламиш манадин «Лезгинка» 
тIвар акьалтна.

ХХ асирдин 50-йисара СССР-
дин халкьдин артист, бажарагълу 
балетмейстер, профессор Игорь 
Моисееван ученик тир зурба 
солист ва тешкилатчи Танхо Из-
раилован регьбервилик кваз 
Дагъустанда Гьукуматдинди тир 
«Лезгинка» кьуьлерин ансамбль 
арадиз атана. Тарихдин гьахълу-
вал патал вичин руьгьдин мягь-
кемвал, месэладин гъавурдик 
квайвал къалуруналди, Дагъустан 
Республикадин руководстводин 
вилик и ансамблдал «Лезгинка» 
тIвар хьун герек тирвилин фикир 
хуьз алакьай Танхо Израиловаз 
баркалла!

Къе «Лезгинка» ансамбль 
себеб яз дуьньяда парабуруз 
Кавказда лезги халкь авайдакай 
хабар хьунал чна дамахзава. Гьа 
са вахтунда, лезгияр яз, чавай, 
гьайиф хьи, чи кьуьл   акваз-
акваз къакъатзава. Авар, дарги, 
къумукь, чечен ва маса халкьарин 
тIварар алай «Лезгинкаярни» 
пайда хьанва.  «Лезгинка» ансам-
блдин коллективдикни чи халкь-
дин векилрикай, белки, сад-кьве 
кас куматIа, хъсан я. ИкI давам 
хьайитIа, «Лезгинка» кьуьлуьни 
ва тIварцIи вичин тарихдин ма-
на-метлеб  квадарун мумкин я. 
Аллагьди яргъазрай! 

Гьелбетда, баркаллу бубайрин, 
Шарвили пагьливандин кьуьле-
рин искусство икI зайифарун гьич 
кьабулиз тежер хьтин, гележегдин 
несилри багъишламиш тийир 
хьтин беябурчивилин кар я. И 
нукьсан, энгел тавуна, туькIуьр 
хъийидай вахт алукьнава. Вири 
дуьньяда адет тирвал, кьуьлерин 
искусстводал чи аялар гъвечIи 
чIавалай махсус мектебрик ку-
туналди желбун герек я. Вучиз 
лагьайтIа, халис «Лезгинкадин» 
бязи уюнрин истемишунар гьатта 
спортдин хаталу жуьреяр кьван 
четин я ва кьуьлзавайдални  та-
лукь тир зегьмет акьалтазва. Иниз 
килигна, хъсан кьуьлчиярни, 
пагьливанар хьиз, агъзурдакай 
са кас хкатзава. Субут хьанвай 
гьакъикъат я: эгер са уьлкведин ва 
я са халкьдин арада спортдин са 
жуьре машгьур ятIа, гьа халкьдин 
векилрикай спортдин гьа жуьре-
дай зурба спортcменарни хкатда. 
ИкI, Дагъустандин саки гьар са 
хуьре, шегьерда гегьенш хьанвай 
спортшколайра аялар гъвечIи 
чIавалай азаддиз кьуршахар кьу-
нал гьевеслу тирвиляй ина талукь 
тир агалкьунарни арадал атанва. 
Якъин, и тежриба чаз чи халкьдин 
«Лезгинка» кьуьл хуьнин кардани 
хъсан чешне я

М.НАРИМАНОВ, журналист-
педагог, РД-дин культурадин лай-
ихлу работник

1. Жуван аял жув хьтинди ва 
я жуваз кIанзавай хьтинди хьун 
гуьзетмир. Адаз вун хьтинди ваъ, 
жув хьтинди жез куьмек це.

2. Вичиз авунвай вири крарай 
куьне аялдивай гьакъи истемиш 
ийимир. Вуна адаз уьмуьр ганва, 
сагърай лугьун яз ада ваз вуч 
хгуда? Ада масадаз уьмуьр гуда, 
адани – пуд лагьайдаз. Имни 
чухсагъулвилин элкъуьн тийидай 
закон я. 

3. Кьуьзуь хьайила туькьуьл 
фу тIуьн тавун патал аялдилай 
жуван бейкефвилер ва ажугъар 
аладармир. ГьикI лагьайтIа, вуна 
вуч цайитIа, гьам экъечIда.

4. Аялдин дердийриз винедай 
килигмир. Уьмуьр гьар садаз 
вичин къуватриз килигна ганва. 
Инанмиш хьухь, аялдиз ам валай 
тIимил залан туш. Мумкин я, 
адаз ам валайни заланди я, гьикI 
лагьайтIа, аялдихъ тежриба авач.

5. Аялдин намусдик хкуьрмир! 
6. РикIелай ракъурмир, инсан-

дин виридалайни важиблу гуьруь-
шмишвилер – им аялрихъ галаз 
адан гуьруьшар я. Абурал жезмай 
кьван гзаф фикир желб ая, вучиз 
лагьайтIа, аялдин патай вуч гуьзет 
ийидатIа, чаз садрани чир жедач.

7. Жуван аял патал са вуч ятIани 
кьилиз акъудиз алакьзавачтIа, жу-
ваз азаб гумир. Эгер алакьзаватIа, 
амма ийизвачтIа, азаб це. РикIел 
хуьх, эгер вири авунвачтIа, куьне 
аял патал бес кьадар крар кьилиз 
акъуднавач.

8. Аял ви вири уьмуьрдал 
агъавалзавай зулумкар (тиран) 
туш. Ам неинки ви бедендин ва 
ивидин пай я, гьакI уьмуьрди виче 
яратмишунрин цIай хуьн ва вилик 
тухун патал ганвай багьа къаб 
(чаша) я. Уьмуьрди ваз аялдин 
яратмишунрин цIай хуьдай ва ви-
лик тухудай мумкинвал ганва. Им 
дидедин ва бубадин гьакъикъи, 
азад муьгьуьббат я.

9. Чарадан аял кIан жез чир 
хьухь. Жуван аялдиз дакIан крар 
чарадазни садрани ийимир.

10. Гьихьтинди ятIани (бажа-
рагъсузди, крар туькIуьн тийи-
дайди, чIехи хьанвайди), жуван 
аял кIан хьухь. Адахъ галаз хуш-
беш авуналди, шадвал ая, вучиз 
лагьайтIа аял – им гьелелиг вахъ 
галамай сувар я.  

Зулун призыв 
башламишда

Россиядин Президент Вла-
димир Путина зулун при-
зывдин гьакъиндай Указ-

дал къул чIугунва. Адан бине-
даллаз 2022-йисан 1-ноябрдилай 
31-декабрдалди 120 агъзур касдиз 
армиядин жергейриз эверда. 
Указ правовой информациядин 
порталда чапнава. Къейд ийин, 
гъилевай йисуз призыв адетдин-
далай са вацран геж башламишда. 
И вахтунда РФ-дин Миноборо-
надин Кьил Сергей Шойгуди 
лагьайвал, срочникар махсус во-
енный серенжем кьиле тухузвай 
зонадиз рекье твадач. 

Гьа са вахтунда къейдна кIанда 
хьи, 2021-йисан зулув гекъигайла 
призывникрин кьадар тIимил 
жеда. РикIел хкин, а вахтунда 
армиядиз 127,5 агъзур касдиз 
эвернай. Алай йисуз 1-апрелди-
лай 15-июлдал кьван гатфарин 
призывдин вахтунда и рекъемди 
134,5 агъзур кас тешкилзавай.

Районда АПК-дин 
къайгъуяр

Йигин еришралди

РЕШЕНИЕ 

20 миллиард 
манат желбна

800 миллион 
манат рекье твада

Дагъустанда некIединни 
товарный фермаяр эци-
гун патал тахминан 800 

миллион манат рекье твада. Кьил-
ди къачуртIа, республикадин 
СтIал Сулейманан тIварунихъ 
галай районда емдал алай 400 кал 
патал тайинарнавай роботламиш-
навай некIединни товарный фер-
ма цIийикIа туькIуьр хъийизва, 

хабар гана информагентстводиз 
региондин хуьруьн майишат-
дин ва недай суьрсетдин Мини-
стерстводин пресс-къуллугъди. 
2024-йисуз проектдин къуватлу-
вилел элячIайла, 2022-2023-йиса-
ра кьилиз акъуддай инвестпроект 
патал вири саналди тахминан 800 
миллион манат харжун фикирдиз 
къачунва. Къейдзавайвал, проек-

тди 65 кIвалахдай чка яратмишда. 
Идахъ галаз санал, региондин сад-
навай бюджетдиз йисан вахтунда 
агакьзавай налогрин кьадарди 20 
миллион манат тешкилда.

Кредит къачуз жеда

Хсуси куьмекчи майишат 
тухузвай ксаривай кье-
зилвилин шартIаралди 5 

процентдал кьван ставкадай, гьа 

жергедай яз, инвестициядин му-
радар патал, кредит къачуз жеда, 
хабар гана Россиядин премьер-
министр Михаил Мишустина. 
Кабминдин кьилин гафаралди 
властри заемщикрин жергедик 
чпи тамамарзавай кIвалахдай 
вахт-вахтунда налог гузвай хсуси 
куьмекчи майишатрин иесияр 
кутунва. Мишустина къейдна хьи, 
и къарар хуьре гъвечIи бизнесдин 
тереф хуьнихъ галаз алакъалу я. 

Нетижада премьердин гафаралди, 
чпин хсуси кIвалахрал машгъул 
хуьрерин агьалийриз неинки чеб 
недай суьрсетдални таъминардай, 
гьакI хуьруьн майишатдин суьр-
сет гьялунин рекьяй чпин произ-
водство гегьеншардай мумкинвал 
жеда. И серенжемарни Россиядин 
суьрсетдин хатасузвилиз талукь 
месэлаяр менфятлудаказ гьялун 
патал чарасуз я. 

Дашдемир ШЕРИФАЛИЕВ

Зул, октябрь. Ахцегь район-
да бегьер кIватI хъувунин азгар 
вахт. Ина райондин вири жуьре 
майишатра  чпин вири саналди 
955,5 гектардин майданрин багъ-
ларикай гьелелиг 394 гектардай 
(абурукай анжах 53 га багълар 
къене цил авай емишринбур я) 
емишар кIватI хъувунва. Бегьер-

лувал – гьар са гектардай, умуми 
гьисабуналди, 86 центнер. Ичер, 
чуьхверрилай тафаватлу яз (цIи 
бегьерлу йис тушир), къайси, 
машмаш, шефтелри хъсан бегьер 
гана.  Амма хуьдай, гьялдай ва 
маса гудай (хъсан дуьшуьшда тух-
вана ужуз къиметрай алверчийрив 
вахгузва) шартIар авачирвиляй 
багъманчийривай чпин зегь-
метдиз килигай менфят къачуз 
жезвач. 

Салан майваяр районда вири 
саналди 710 гектарда цанвай. 
Адакай кIватI хъувунвай 510 гек-
тардай (гьар са гадай 216 центнер) 
ерилу бегьер къачунва. Келемар 
гила кIватI хъийида. Кьвед лагьай 
фу тир картуфрикай рахайтIа, 
цанвай 750 гектардикай 550 гек-
тар кIватI хъувунва, бегьерлувал 
– гьар са гектардай 216 центнер. 

Кьве гаф магьсулдарвиликай 
рахан. Магьсулдарар Мегьарамд-
хуьруьн райондин зонада цанар 
цунив, чил гьялунив эгечIнава. 
Къведай йисан бегьер патал зу-
лун тумар цун планламишнавай 
550 гектардикай гьелелиг анжах 
60 гектарда чил къарагъарнава.  
Цадай тумуналди 80 процентдин 
таъмин я, вични цIинин йисан 
бегьердикай (550 гектардин май-

данрай санлай 750 тонн техил 
къачуна) хкудна гьазурнава. 

Районда хуьруьн майишат-
дин менфятлу хилерикай сад 
малдарвални хипехъанвал я. Ста-
тистикадин 2022-йисан 1-январ-
дин делилралди, районда 11 556 
къарамал (абурукай 9079 ацазвай 
калер) ва 67  580 куьлуь карчин 
гьайванар (55652 диде хипер) ава. 
Абурукай са вацралай, тахминан, 
31 агъзуралай артух куьлуь кар-
чин гьайванар  Кочубейдин ва 
27 агъзуралай артух гьайванар 
Дербентдин зонадин хъуьтIуьн 
къишлахрал куьчарда. Амайбур 
чкайрал гуьнейрив ва я масанриз 
тухвана хуьзва.

Къейдин, куьчери хипехъан-
виле лап хцидаказ вилик акъваз-
навай четин  месэлайрикай сад 
– им чи майишатриз хипер хуьдай 
къишлахар тахьун я. Гьавиляй 
эхиримжи гзаф йисара райондин 
общественный 16 майишат чпин 
гьайванар, чилер кьунвайбуруз 
арендадин еке кири гуз, Дербент 
райондин зонада хуьниз мажбур 
я. Тажубдин кар ам я хьи, гьуку-
матдин хсусият тир къишлахрин 
чилер чпиз хипер авачир рай-
онринни майишатрин  кIвачихъ 
галкIурнава, амма гьакъикъатда 
гьайванар авайбурун ваъ. Абуру-
ни, им гуя чпин хсусият я лугьуз, 
а чилерал ачухдаказ «спекуляция» 
ийизва. Нетижада чи майишатри-
вай анра я чубанризни абурун хи-
занриз зегьметдин къулай шартIар 
яратмишиз (чил види туш кьван, 
пака ахъа тахвун мумкин я), я хи-
пехъанвал артмишиз жезвач.  Чара 
атIанвай хипехъанри райондин ва 
республикадин руководстводивай 
арадал атанвай и татугай гьалдай 
кьил акъудун кIевелай тIалабзава.  
Уьлкведа дяведин махсус серен-
жемар кьиле физвай, РФ-дин 
Президент Владимир Путина уь-
лкведа суьрсетдин таъминвилин 
месэладиз кьетIен фикир гузвай 
шартIара чкайрал хипехъанвал 
артмишуниз манийвал гузвай 
месэлаяр гьялун важиблу я.

РЕСПУБЛИКА ДАГЕСТАН
АХТЫНСКИЙ РАЙОН

СОБРАНИЕ ДЕПУТАТОВ СЕЛЬСКОГО ПОСЕЛЕНИЯ 
«СЕЛО ДЖАБА»

               21.09.2022 г.          № 4-СД             с.Джаба

ОБ ОБЪЯВЛЕНИИ КОНКУРСА НА ДОЛЖНОСТЬ ГЛАВЫ 
АДМИНИСТРАЦИИ СЕЛЬСКОГО ПОСЕЛЕНИЯ «СЕЛО 

ДЖАБА», АХТЫНСКОГО РАЙОНА РЕСПУБЛИКИ ДАГЕСТАН

В соответствии со статьей 
37 Федерального закона от 
06.10.2003 № 131-ФЗ «Об общих 
принципах организации местного 
самоуправления в Российской 
Федерации», решением Собрания 
депутатов Джабинского сельского 
поселения от 21 сентября 2022 
года «О порядке проведения 
конкурса на должность главы 
Администрации сельского по-
селения «село Джаба» Собрание 
депутатов сельского поселения 
«село Джаба» решило:

1. Объявить конкурс на заме-
щение должности главы Адми-
нистрации сельского поселения 
«село Джаба» (далее – конкурс).

2. Утвердить объявление о 
проведении конкурса согласно 
приложению № 1.

3. Прием документов произво-
дится с 05.10.2022 г. по 24.10.2022 
г. включительно (кроме выходных 
и праздничных дней) с 9 до 16 
часов по адресу: Республика Даге-
стан, Ахтынский район, с.Джаба, 
ул.Муталибова С.С., дом № 10 
«а» в здании администрации СП 
«село Джаба».

4. Опубликовать (обнаро-
довать) настоящее решение не 
позднее, чем за 20 дней до дня 
проведения конкурса.

5. Настоящее решение вступа-
ет в силу со дня его официального 
опубликования (обнародования).

Председатель Собрания 
депутатов СП «село Джаба»                                                                                      
А.И.УРУДЖЕВ

РД-дин Минстройди Дагъу-
стандиз 20 миллиард манатдилай 
гзаф пулдин такьатар желбнава. 
Гьа икI, Дагъустан Республика-
дин эцигунрин, архитектурадин 
ва яшайишдинни коммунальный 
майишатдин Министерстводи 
милли проектра, федеральный 
ва государстводин программай-
ра нетижалудаказ иштиракзава. 
Идан гьакъиндай, ведомстводин 
пресс-къуллугъди хабар гузва. 
ИкI, гьеле алай йис патал РФ-
дин «Кеферпатан Кавказдин 
федеральный округ вилик фин» 
госпрограммадин сергьятра аваз 
Дагъустандиз ЖКХ-дин 8 объект 
патал федеральный бюджетдин 
такьатрин гьисабдай бюджетдин 
аралух трансфертар чара авунва.

Идалайни гъейри, и програм-
мадик эцигна бегьемар тавунвай 
коммунальный инфраструктура-
дин метлеблу мадни ругуд объект 
(михьдай имаратар) кутун патал 
кIвалах кьиле тухузва. Абурухъ 
вири саналди саки 7 миллиард 

манатдин къимет ава. Гьа са 
вахтунда «Михьи яд» тIвар алай 
федеральный проект кьилиз 
акъудунин сергьятра аваз РД-дин 
Минстройди чпихъ 1,5 миллиард 
манатдин къимет авай целди 
таъминардай 8 объект эцигунин 
кIвалахар кьиле тухузва. 

Министр Артур Сулейманова 
къейд авурвал, регионди вини-
дихъ къалурнавай программада 
гележегдани иштиракун фикир-
диз къачунва. «Республикадин 
ири шегьерар тир Махачкъала, 
Каспийск, Избербаш, Хасавюрт, 
Къизилюрт хъвадай целди таъ-
минардай 18 объект эцигунин 
рекьяй теклифар гьазурнава», – 
лагьана ада. 2022-2024-йисарин 
девир патал инфраструктурадин 
менюдин механизмайрин сергья-

тра аваз магистралдин Чиркей-
Махачкъала-Каспийск водовод 
проектламишун ва эцигун патал 
Дагъустандиз 10,5 миллиард ма-
нат желбнава. 

И д а х ъ  г а л а з  с а н а л , 
2024-2025-йисара Къарабудах-
кент район вири патарихъай 
вилик тухунин программадин 
сергьятра аваз инженериядин 
инфраструктура эцигун патал 
адаз 3,6 миллиард манат чара 
авунва. ЖКХ-дин къурулуш 
цIийикIа тIуькIуьр хъувун патал 
федеральный бюджетдай регион-
дин эцигунрин, архитектурадин 
ва яшайишдинни коммунальный 
майишатдин Министерстводи 
вири саналди 20 миллиард ма-
натдилай артух пулдин такьатар 
желбнава.   

Дагъустанди 2023-йисан бегьер патал зулун 
тумар цунин рекьяй кIвалахдин еришар 
йигинарзава. Гъилевай йисуз республикада 

96 агъзур гектардин майданра зулун магьсулар цун 
фикирдиз къачунва. Абурукай саки 70 % майданар 
зулун къуьлуьни, 25 % зулун муха, 4 % тритикаледи 
ва 1 % силини  тешкилда. Россиядин РД-да авай Рос-
сельхозцентрдин Управленидин пресс-къуллугъди 
информагентстводиз хабар гайивал, гьар йисан теж-
рибади къалурзавайвал, республикадин аграрийри 
тумар цадайла зулун магьсулрин районироватнавай 
саки 40 сортунин культураяр цазва.

Вири саналди 22,1 агъзур тонн тумарин игьтияж 
ава. Дагъустанда авай Россельхозцентрдин фили-
алди ахтармишнавай тумарин саки 93 процент ери-
лубур яз гьисабнава ва абур зулун тумар цун патал 
ишлемишун теклифнава. Идахъ галаз санал зулун 
магьсулриз къимет гунин рекьяй кIвалах бегьемарна-

ва. Сортарин ерияр тайинарунин рекьяй вири санал-
ди райондин отделрин 23 пункт – апробатор кардик 
кутунва. Абуру гьар йисуз саки 12 агъзур гектардин 
майданра цадай сортунин тумарин ери тестикьа-
рунин рекьяй кIвалах кьиле тухузва. Абурук асул 
гьисабдай къуьл, мух, дуьгуь ва инжи векь акатзава.  

750 миллион 
манат чара авуна

РФ-дин Госдумадин депутат Хизри Абакарова 
рикIел хкайвал, Дагъустандин патай сенатор Сулей-
ман Керимова Кеферпатан Кавказда виридалайни 
екеди тир Махачкъалада жедай Мугьаммад Пайгъ-

амбардин (с.а.с.) тIварунихъ галай мискIин эцигна 
бегьемарун патал 750 миллион манат чара авунин 
гаф ганай. Ингье 30-сентябрдиз ада Дагъустандин 
Муфтиятдиз сифте пай яз 750 миллион манат рекье 
туна. Мукьвал тир йикъара пулдин такьатрин кьвед 
лагьай пайни агакьда. Инанмиш я хьи, мискIиндин 
эцигунар куьруь вахтара бегьем жеда. Адакай Дагъу-
стандин, гьакIни вири Россиядин мусурманар желб-
дай центр жеда! «Къуй Аллагьди Сулейманан вири 
мергьяматлу крар кьабулрай ва Аллагь адалай ва 
вичин мукьва-кьилийрилай рази хьурай!», – кхьена 
парламентарийди.  

Хкемрин муьгъ 
туькIуьр хъувуна, сагърай!

Объявление!
Продается земельный уча-

сток площадью 1500 квадрат-
ных метров в районе участка 
«Кал». Отличное место для 
строительства жилого дома  и 
ведения подсобного хозяйства: 

есть вода, дорога, «зеленка», 
доступ к электричеству и при-
родному газу. Цена договорная, 
обращаться по телефону: 8-988-
654-59-49.

Операция «Подросток – 2022»

Действия населения 
при теракте

РОССИЯДИН «АХТЫНСКИЙ» МО МВД-ди ХАБАР ГУЗВА

Дашдемир ШЕРИФАЛИЕВ

Муьгъ! Им атабубайрилай инихъ инсанар са нихъ ва я 
квехъ галаз хьайитIани алакъаламишзавай, физвай рекьин 
лап четин чка-улам кьезиларзавай гуьзел имарат, пак тир 
кьетIен лишан я. Гьавиляй муьгъ эцигун, туькIуьр хъувун 
гзаф суваб, амма чIурун гьакьван гунагь кар яз гьисабзава.

Ахцегьа Самур вацIалай 
элячIна Хкемрин хуьруьз 
физвай муьгъ инсанрин 

къайгъусузвили чIурна. 20 тонн-
дилай артух заланвилин автотран-

спорт элячIун сергьятламишнавай 
махсус лишан алатIани, эхиримжи 
вахтунда, адалай гьатта 50-60 
тонн заланвилин пар авай «Ка-
мазарни» (а патай накьв, хъвадай 

«Аран ятар», шлакоблокар гъиз-
вай)  элячIунин себебрикди муь-
къуьн кIарасдин чин лап къекъ-
ерай акъатна, гена хъсан хьана 
адан къадимлу даяхри дурумна. 
Муькъвелай гьатта яхдиз физни 
хаталу тирди акур инсанар ши-
каятра гьатна. Муьгъ ремонтдай 
вахт хьунизни килигна (эхиримжи 
сеферда ам 1998-йисуз къайдадиз 
хкана), Ахцегь райондин руко-
водстводи РД-дин Гьукуматдин 
талукь тир идарайриз арзе-ферзе 
авуна. Аллагьдиз шукур хьуй, 
халкьдин яшайишдин манадин 
кьетIен объект энгел тавуна ре-
монтдайвал хьана. ГКУ «Дагестан 
автодор» идаради подрядчик тир 
ООО «Рустрой-99» карханадихъ 
галаз икьрар кутIуналди ремонт-
дин кIвалахрив эгечIна. Къимет, 
тахминан, 2 миллион манат я. 

– Ремонтрин кIвалахрик чун 
19-сентябрдиз экечIна, - суьгь-
бетзава ина ремонтдин кIвалахар 
кьиле тухузвай «Ахтынский ДЭП-
4» АО-дин гендиректор Ринадин 
Азизагъаева. – Эвелимжи нубатда, 
хуьруьз рехъ агал тавунин му-
раддалди чна дагъдин этегдивай 
тухванвай газопроводдин рехъ 
трактордалди михьи хъувуна, ам 
кардик кутуна. Муькъвел авунвай 

кIвалахрикай рахайтIа, адан чин 
акъудна, дестекарни кваз михьна, 
муькъуьн кьве кьилени ракьунни 
бетондин махсус (переходный) 
плитаяр туна, яргъвилихъни гьяр-
кьуьвилихъ вегьенвай мягькем 
балкаяр дегишарна, абурун вине-
лай ва машиндин чархар фидайвал 
тахтаяр (вири кIарасар гидроизо-
ляция ийизва) яна, чахчахар цIийи 
хъувуна ва икI мад. Ремонтдин 
вири кIвалахар,  планламишна-
вайвал, 1-октябрдиз  бегьемарна 
хьиз, муьгъ ишлемишиз вахкуда. 

Лугьун хьи, муьгъ ремонтунин 
жавабдар вири кIвалахар Ринадин 
Азизагъаеван  гуьзчивилик кваз 
вичихъ 45 йисан тежриба авай 
мастер Руслан Газалиеван брига-
дади гьакъисагъвилелди тамамар-
зава. Бригадирди чпин кIвалахдин 

везифайрив намуслувилелди 
эгечIзавай устIарарни фялеяр тир 
Паша Къужаеван, Насир Жали-
лован, Гьемзебег Мирзабегован, 
Рауф Парпачеван, Икрам Агьме-
дован, гьакI Ринатан, Нариманан 
тIварар кьуналди абуруз газетдай 
чухсагъул лугьун тIалабна. Алай 
вахтунда муьгъ ремонтдилай кьу-
лухъ ачухнава.

«Жемятдиз ва ГИБДД-дин 
къуллугъчийриз ийидай анжах са 
тIалабун ава: муьгъ хуьн, адалай 
20-25 тонндилай артух заланвал 
авай пар чIугвадай машинар гьал 
тавун,   грузоподъёмность 20 тонн 
къалурнавай лишандал амал авун. 
Муькъвелай 50-60 тонндин за-
ланвал авай машинар гьялун – им 
куьне квез къастуналди ийизвай 
хьтин еке тахсиркарвал я.     

ПДН-дин къуллугъчийри 
«Подросток» операциядин сер-
гьятра аваз къайдаяр чIурзавай 
яш тамам тахьанвайбур, гьакIни 
абур тахсиркаррин жергейриз 
желбзавай ксар винел акьулдунин 
серенжемар кьиле тухун тешкил-
нава. И мураддалди образовани-
дин идарайрин руководителрихъ, 
жегьилрин общественный объ-
единенийрихъ ва тешкилатрихъ 
галаз гуьруьшмишвилер кьиле 
тухузва. И вахтунда жаванрин 
арада тахсиркарвилерин вилик 
пад кьунин мураддалди саналди 
тир профилактикадин серенжемар 

гьялунин ва кьилиз акъудунин ре-
кьяй месэлайриз килигзава. Эхи-
римжи варцара жаванрин арада 
наркоманиядин, алкоголизмдин, 
тенбек чIугунин профилакти-
кадин рекьяй райондин кIелдай 
идарайра лекцияр, суьгьбетар 
кьиле тухванва. 

Кьилди къачуртIа, яш тамам 
тахьанвайбурун патай тахсир-
карвилерин вилик пад кьунин 
мураддалди – 7 сеферда лекцияр, 
суьгьбетар тешкилнава, жегьилар 
ва яш тамам тахьанвайбур кIватI 
жезвай 3 чка, 14 туьквен, 1 базар 
ва гьакI маса чкаяр ахтармиш-
нава. Идахъ галаз санал, чпихъ 
зегьметдал таъминарунин, пеше 
жагъурунин, Ахцегь райондин 
исполнительный органрин патай 
яшайишдинни правовой куьмек-
дин игьтияж авай яш тамам та-
хьанвайбур винел акьулдуналди, 
райондин яшайишдин ва хата-
сузвал хуьнин гьалар веревирдна.

«Ахцегь район» МР-дин яш 
тамам тахьанвайбурун крарин ва 
абурун ихтиярар хуьнин рекьяй 

комиссиядихъ галаз санал Рос-
сиядин «Ахтынский» МО МВД-
дин делилрихъ галаз кьадайвал, 
яшайишдин рекьяй хаталу гьалара 
авай яш тамам тахьанвайбурун 
ва абурун хизанрин профилак-
тикадин гьал ахтармишна. Адан 
нетижайрай учетда авай яш тамам 
тахьанвайбурун патай мумкин тир 
тахсиркарвилерин профилактика-
диз талукь яз алава серенжемар 
кьабулнава. Гуьзчивилик квачир 
жаванар кIватI жезвай чкайрин 
сиягь туькIуьрнава, гьакIни опе-
рация кьиле тухузвай девирда жа-
ванар кIватI жезвай алава чкаярни 
тайинарнава.

Учетда авай яш тамам тахьан-
вайбурун, абурун диде-бубайрин 
ва я законлу маса векилрин си-
ягьриз мад сеферда кихлигнава. 
ГьикI лагьайтIа, къейднавай опе-
рация кьиле тухузвай вахтунда 
абур ахтармишунин чарасузвал 
авай. «Подросток – 2022» МКПО-
дин сергьятра аваз кьиле тухузвай 
кIвалах давам жезва. 

Если вас захватили в за-
ложники:

•	 Возьмите себя в руки, 
успокойтесь, не паникуйте. Раз-
говаривайте спокойным голосом.

•	 Подготовьтесь физически 
и морально к возможному суро-
вому испытанию.

•	 Не выказывайте ненависть 
и пренебрежение к террористам.

•	 С самого начала (особенно 
в первые часы) выполняйте все 
указания террористов.

•	 Не привлекайте внимание 
террористов своим поведением, 
не оказывайте активного сопро-
тивления. Это может усугубить 
ваше положение.

•	 Не пытайтесь бежать, если 
нет полной уверенности в успехе 
побега.

•	 Заявите о своем плохом 
самочувствии.

•	 Запомните как можно 
больше информации о террори-
стах (количество, вооружение, 
внешность, телосложение, ак-
цент, тематика разговора, тем-
перамент, манера поведения).

•	 Сохраняйте умственную и 
физическую активность.

•	 Не пренебрегайте пищей. 
Это поможет сохранить силы и 
здоровье.

•	 Расположитесь подальше 
от окон, дверей и самих терро-
ристов. Это необходимо для обе-
спечения Вашей безопасности в 
случае штурма помещения или 
транспортного средства, стрельбы 
снайперов на поражение пре-
ступников.

•	 При штурме ложитесь на 
пол лицом вниз, сложив руки на 
затылке.

Помните, что правоохрани-
тельные органы делают все, 
чтобы вас вызволить! 

Кьезилвилер гузва
РФ-дин оборонадин Министерстводи тамам 

тушир мобилизациядин сергьятра аваз чпиз армия-
дин жергейриз эвер тагудай къуллугъчийрин сиягь 
чапнава. Ихьтинбурун жергедик чпихъ высший обра-
зование авай агъадихъ галай къуллугъчияр акатзава:

– информтехнологийрин хиле кIвалахзавай, чпи 
IT-къарарар гьялуна, вилик тухуна, кардик кутуна 
ва информациядин инфраструктурадин кIвалах 
таъминаруна иштиракзавай аккредитоватнавай 
тешкилатрин къуллугъчияр;

– чеб умумидаказ ишлемишзавай алакъадин 

такьатрин ва линиядин, делилар гьялдай центрай-
рин, алакъадин имаратрин кIвалахдин хатасузвал 
таъминаруна иштиракзавай россиядин алакъадин 
операторар;

– информациядин ва алакъадин хилерин къу-
рулуш арадал гъизвай тешкилатрин сад садалай 
аслу ксар, редакцийрин ва я регистрация авунвай 
СМИ-рин издателрин, телеканал тухузвайбурун 
учредителар ва СМИ-рин продукция гьасилуна ва 
чукIуруна иштиракзавайбур;

– пул гудай милли къурулушдин ва финансрин 
рынокдин инфраструктурадин дурумлувал таъми-
нарзавай, банкрин ликвидностдал идара ийизвай 
тешкилатар.

ЧИ ХУЬРЕРИН ЦIИЙИВИЛЕР


